
	1. ՀՀ շրջակա միջավայրի նախարարություն
	2022-12-06

	
	N 1/01.2/15474-2022

	Ի պատասխան Ձեր 2022 թվականի նոյեմբերի 25–ի N 01/19116  գրության՝ առաջարկում եմ՝ «Ենթակառուցվածքներ ներդրումների դիմաց միջոցառման շրջանակներում «Յու Էմ Ագրո ՍՊԸ»-ին աջակցություն տրամադրելու մասին» Կառավարության որոշման նախագծի (այսուհետ՝ Նախագիծ) վերնագրից հանել երկրորդ «շրջանակներում» բառը», իսկ վերնագրում և տեքստում «աջակցություն» բառն իր բոլոր հոլովաձևերով փոխարինել «օժանդակություն» բառով՝ համաձայն Կառավարության 2022 թվականի օգոստոսի 24-ի N1343-Ն որոշման դրույթների։
Միաժամանակ հայտնում եմ, որ Նախագծի 1-ին կետում նշված ներդրումային ծրագիրը «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) 4-րդ հոդվածի 1-ին մասի 6-րդ կետի համաձայն՝  համարվում է հիմնադրութային փաստաթուղթ, ինչն Օրենքի 14-րդ հոդվածի 1-ին մասի համաձայն ենթակա է ռազմավարական գնահատման և փորձաքննության։  Ներդրումային ծրագրի շրջանակներում Օրենքի 14-րդ հոդվածի 3-րդ մասով սահմանված  գործունեության տեսակներ նախատեսելու դեպքում դրանք ենթակա են գնահատման և շրջակա միջավայրի վրա ազդեցության փորձաքննության։
	
Ընդունվել է։
Կատարվել են փոփոխություններ։







Ենթակառուցվածքի կառուցման ընթացքում համապատասխան ընթացակարգով անհրաժեշտության դեպքում կիրականացվի փորձաքննություն։







      

	2. ՀՀ կադաստրի կոմիտե
	2022-06-12

	
	N ՍԹ/13456-2022

	   Ի պատասխան Ձեր 2022 թվականի նոյեմբերի 28-ի N 01/19116-2022 գրության՝ հայտնում ենք, որ ««Ենթակառուցվածքներ ներդրումների դիմաց» միջոցառման շրջանակներում «Յու Էմ Ագրո»-ին աջակցություն տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հստակ դիրքորոշում կներկայացնենք Նախագծի հավելվածով նախատեսված գույքերի տեղադիրքերի կոորդինատները WGS-84 (ARMREF 02) ազգային գեոդեզիական կոորդինատային համակարգով ներկայացվելու դեպքում:
	                        Ընդունվել է։
      Ընկերությանը տեղեկացվել է՝ գույքերի վերաբերյալ համապատասխան ձևաչափով ներկայացնելու համար։

	3. ՀՀ քաղաքաշինության կոմիտե
	2022-08-12

	4. 
	N 01/21.1/13634-2022

	«Ենթակառուցվածքներ ներդրումների դիմաց» միջոցառման շրջանակներում «Յու Էմ Ագրո ՍՊԸ»-ին աջակցություն տրամադրելու մասին» ՀՀ կառավարության որոշման նախագծի վերաբերյալ հայտնում ենք, որ անհրաժեշտ է նախագծի 5-րդ կետում կատարված հղումը համապատասխանեցնել Նորմատիվ իրավական ակտերի մասին օրենքի 17-րդ հոդվածի պահանջներին:
Միաժամանակ առաջարկվում է՝ մինչև ծրագրի մեկնարկը, ծրագրի նախագծային փուլի էսքիզային տարբերակը համաձայնեցնել շահագրգիռ մարմինների՝ համայնքի ղեկավարի, ՀՀ տարածքային կառավարման և ենթակառուցվածքների, ՀՀ արտակարգ իրավիճակների նախարարությունների ինչպես նաև ՀՀ քաղաքաշինության կոմիտեի և ՀՀ քաղաքաշինության, տեխնիկական և հրդեհային անվտանգության տեսչական մարմնի հետ:
	          
                        Ընդունվել է։
      Կատարվել են փոփոխություններ։

	5. ՀՀ տարածքային կառավարման և ենթակառուցվածքների նախարարություն
	2022-12-09

	6. 
	N ԳՍ/27.3/33325-2022

	ՀՀ տարածքային կառավարման և ենթակառուցվածքների նախարարությունում ուսումնասիրելով  «Ենթակառուցվածքներ ներդրումների դիմաց» միջոցառման շրջանակներում «Յու Էմ Ագրո»-ին աջակցություն տրամադրելու մասին ՀՀ կառավարության որոշման նախագիծը (այսուհետ՝ Նախագիծ)` առաջարկում ենք.
1. Նախագծին հավելվածի տեսքով կցել «Յու Էմ Ագրո» սահմանափակ պատասխանատվությամբ ընկերության (այսուհետ՝ Ընկերություն) կողմից ներկայացված ներդրումային ծրագիրը (այսուհետ՝ Ծրագիր),
2. Կառավարության 2022 թվականի օգոստոսի 24-ի N 1343-Ն որոշման հավելվածի (այսուհետ՝ Հավելված) 15-րդ կետի համաձայն՝ Կառավարության քննարկմանը ներկայացված նախագիծը պետք է ներառի դրույթներ ներդրումային ծրագրին հավանություն տալու, ենթակառուցվածքի ապահովման գործընթացը կազմակերպելու, ենթակառուցվածքի կառուցման ժամանակացույցի, ենթակառուցվածքի կառուցման պատասխանատու պետական մարմնի (այսուհետ՝ պատասխանատու մարմին) նշանակման, ենթակառուցվածքի կառուցման համար անհրաժեշտ ֆինանսավորման չափի և աղբյուրի մասին։ Սակայն Նախագծում բացակայում են նշված կետի պահանջները, մասնավորապես Նախագծում ներկայացված չէ ենթակառուցվածքի կառուցման ժամանակացույցը և սահմանված չէ ենթակառուցվածքի կառուցման պատասխանատու պետական մարմինը,
3. Հավելվածի 18-րդ կետի համաձայն՝ որոշումն ուժի մեջ մտնելուց հետո մեկամսյա ժամկետում պատասխանատու մարմինը շահառուի հետ կնքում է պայմանագիր։ Սակայն Նախագծի 4-րդ կետով նախատեսվում է պայմանագրի կնքման 10-օրյա ժամկետ։ Կարծում ենք, որ մեկամսյա ժամկետի նախատեսումը ինքնանպատակ չէ և հետևաբար անհրաժեշտ է Նախագծի 4-րդ կետում նշված ժամկետը համապատասխանեցնել Հավելվածի 18-րդ կետում նշված ժամկետին,
4. Հավելվածի 12-րդ կետի համաձայն՝ հայտին կից շահառուն ներկայացնում է՝
1) ներդրումային ծրագրի ամփոփ նկարագիրը՝ համաձայն N 2 ձևի.
2) օժանդակություն ստանալու նպատակով ակնկալվող ենթակառուցվածքների մանրամասն նկարագրությունը, մասնավորապես՝ ենթակառուցվածքի ծրագիծը, այդ թվում՝ քարտեզի վրա, հողամասերի ցանկը, ներառյալ՝ կադաստրային ծածկագրերն ու սեփականատերերի մասին տեղեկատվություն, կառուցման համար անհրաժեշտ ծախսերի գնահատումը, ներառյալ՝ անհրաժեշտ հողերի ձեռքբերման և նախագծման ծախսերը.
3) տեղեկատվություն հողի/տարածքի նկատմամբ սեփականության իրավունքների վերաբերյալ, հավաստող փաստաթղթերով.
4) բանկային երաշխիք։
Սակայն Նախագծի 5-րդ կետի համաձայն՝ Ընկերությունը պարտավորվում է որոշումն ուժի մեջ մտնելուց 10-օրյա ժամկետում ՀՀ տարածքային կառավարման և ենթակառուցվածքների նախարարություն ներկայացնել Հավելվածի 3-րդ գլխի 11-րդ կետի 4-րդ ենթակետով սահմանված բանկային երաշխիքը։ 
Գտնում ենք, որ տվյալ դեպքում առկա է հակասություն, քանի որ Հավելվածում բացակայում են բանկային երաշխիքը հայտից ավելի ուշ ներկայացնելու հետ կապված կարգավորումները,
5. Նախագիծը խնդրահարույց է նաև ՀՀ տարածքային կառավարման և ենթակառուցվածքների նախարարությանը պայմանագիր կնքելու լիազորություն վերապահելու մասով, քանի որ նախագծից բխող կարգավորումները դուրս են նախարարության իրավասությունների շրջանակից՝ հաշվի առնելով «Կառավարության կառուցվածքի և գործունեության մասին» ՀՀ օրենքի հավելվածի (Նախարարություններին վերապահված գործունեության հիմնական ոլորտները) 15-րդ կետը:
Ծրագրով առաջարկվում է կառուցել Երվանդաշատ գյուղում գտնվող բնական աղբյուրից շուրջ 3 կմ երկարությամբ ջրագիծ, 2 պոմպակայան, ջրամաբար և այլ ենթակառուցվածքներ։ 
Այս առումով հայտնում ենք, որ մինչև ՀՀ կառավարության որոշման նախագծի ընդունումը ջրագծի կառուցման տեխնիկական հնարավորության և ջրապահանջարկի և բավարարման հետ կապված հարցերն անհրաժեշտ է քննարկել տարածքը սպասարկող ոռոգման ջուր մատակարարող կազմակերպության հետ, քանի որ հետագա շահագործման հետ կապված տեխնիկական հարցերը և շահագործման համար անհրաժեշտ ֆինանսական ծախսերն իրականացվելու են վերջիններիս կողմից։ Միաժամանակ անհրաժեշտ է Նախագիծը քննարկել ՀՀ շրջակա միջավայրի նախարարության հետ։
Հայտնում ենք նաև, որ Ծրագրի նկարագիրը և աշխատանքային նախահաշիվը ներկայացնելիս առանձնացված չէ տեխնիկատնտեսական ուսումնասիրության արդյունքները, նախագծանախահաշվային փաստաթղթերի կազմման և ջրագծի կառուցման աշխատանքները և ջրագծի կառուցմանն ուղղված այլ ուսումնասիրություններ և առաջարկություններ, ինչի վերաբերյալ Ջրային կոմիտեն առաջարկություններ չի կարող ներկայացնել։
Միաժամանակ հարկ է նշել, որ ներկայացված չէ Ծրագրով նախատեսված ջրագծի կառուցման նախագծանախահաշվային փաստաթղթերը, հետևաբար Նախագծով աջակցության տրամադրման շրջանակներում կառուցվող ենթակառուցվածքի համար 220.8 մլն ՀՀ դրամ գումարի նախատեսումը կարիք ունի լրացուցիչ հիմնավորման:
	               Ընդունվել է։
      Կատարվել են փոփոխություններ։

















































   Չի ընդունվել։
   Բանկային երաշխիքի մասին դրույթը նախատեսվում է փոփոխել, հնարավորություն տալով ընկերությանը ֆինանսական միջոցները որպես շրջանառու միջոց օգտագործել ծրագրի իրականացման շրջանակներում։


















Նախագիծը ներկայացվել է ՀՀ շրջակա միջավայրի նախարարություն կարծիքի։

	5. ՀՀ ֆինանսների նախարարություն
	2022-27-12

	
	N 01/9-2/22694-2022

	ՀՀ ֆինանսների նախարարությունը քննարկել է Ձեր 25.11.2022թ. N01/19116-2022 գրությամբ ներկայացված «Ենթակառուցվածքներ ներդրումների դիմաց միջոցառման շրջանակներում «Յու Էմ Ագրո ՍՊԸ»-ին աջակցություն տրամադրելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսում է տնտեսավարողի կողմից Արմավիրի մարզի Բագարան և Երվանդաշատ գյուղերում սեփականության իրավունքով պատկանող գյուղատնտեսական նշանակության հողամասերում հիմնել 300 հա նուշի ինտենսիվ այգիներ և խոշոր ֆերմերային տնտեսություն, իսկ պետական աջակցության տրամադրման շրջանակներում կառուցել հողամասերի ջրարբիացումն ապահովելու համար անհրաժեշտ ենթակառուցվածքներ, և հայտնում է հետևյալը. 
1. Նախագծում բացակայում են վերոնշյալ տարածքները որևէ ջրօգտագործողների ընկերության կողմից ներկայումս սպասարկման կամ վերջինիս կողմից սպասարկման անհնարինության վերաբերյալ համապատասխան տեղեկատվությունը:
2. Նախագծի 2-րդ կետի 2-րդ պարբերության համաձայն՝ «Յու Էմ Ագրո» ՍՊԸ-ի (այսուհետ՝ Ընկերություն) կողմից ծրագրի շրջանակներում իրականացվելիք ներդրումների ծավալը կազմում է 1.2 մլրդ, մինչդեռ Նախագծին կից Ներդրումային ծրագրի ամփոփ նկարագրի համաձայն՝ նուշի այգիների հիմնման նպատակով 2022-2023թթ. ընթացքում համայնքներում ներդրվելու է 1.2 մլրդ դրամ, իսկ հաջորդող 4 տարիներին՝ ևս տարեկան 0.5 մլրդ դրամ: Հետևաբար առաջարկում ենք հստակեցնել Ընկերության կողմից իրականացվելիք ներդրումների ծավալը:
3. Նախագծից ենթադրվում է, որ նախատեսվող ենթակառուցվածքը պետությունը պետք է կառուցի սկզբում, իսկ ներդրումները ամբողջությամբ կավարտվեն 5 տարի հետո։ Այդ կապակցությամբ ներդրումների հետ կապված պետության ռիսկերը կառավարելու նպատակով առաջարկում ենք մշակել ներդրումների իրականացման ժամանակացույց, հստակ միջոցառումներով և կատարման ժամկետներով, իսկ որոշակի փուլում ներդրումների նախատեսվող ծավալների պատշաճ չիրականացման կամ ներդրումների իրականացումից հրաժարման դեպքերում պետության կողմից ենթակառուցվածքների կառուցման համար կատարված ծախսերի փոխհատուցման մեխանիզմներ:
4. Նախագծի 2-րդ կետի 3-րդ մասով նշվում է, որ Ներդրումային ծրագրի իրականացման համար անհրաժեշտ ենթակառուցվածքի կառուցման ավարտ է սահմանվում  2023 թվականի ապրիլի 30-ը: Հաշվի առնելով ենթակառուցվածքի կառուցման համար սահմանված կարճ ժամանակահատվածը, հարց է առաջանում.
ա) պետության կողմից նշված ժամանակահատվածում կառուցումը ավարտին չհասցնելու պարագայում ի՞նչ հետագա քայլեր և պատասխանատվության ի՞նչ մեխանիզմ է ենթադրվում, 
բ) պետության կողմից ենթակառուցվածքների կառուցման և Ընկերության՝ իր կողմից ներկայացված ժամանակացույցին համապատասխան նախատեսվող ներդրումների չիրականացման ռիսկի զսպման ի՞նչ մեխանիզմներ են նախատեսված,  
գ) արդյո՞ք Ընկերության կողմից ներկայացվել է իրականացվելիք ներդրումների համար բանկային երաշխիք։ 
5. Նախագծով պետության կողմից աջակցության տրամադրման շրջանակներում կառուցվող ենթակառուցվածքի նախնական արժեքը ներկայացվում է 220.8 մլն ՀՀ դրամ, որի կապակցությամբ հայտնում ենք.
ա) արդյո՞ք իրականացվել են նախագծանախահաշվարկային աշխատանքներ, որոնց հիման վրա ստացվել է նշված գնահատականը, 
բ) եթե ենթակառուցվածքների կառուցման փաստացի արժեքը գերազանցի նշված գնահատականը, ու՞մ կողմից է ենթադրվում, որ պետք է իրականացվի գերազանցող մասի չափով հավելյալ ներդրումը,
գ) եթե Ներդրումային ծրագրով նախատեսված՝ Ընկերության կողմից իրականացվող աշխատանքների արդյունքում պարզվում է, որ պետության կողմից աջակցության և Ըկերության կողմից փաստացի իրականացված ներդրումների ծավալի հարաբերակցությունը գերազանցում է ՀՀ կառավարության 24.08.2022թ. N 1343-Ն որոշման հավելվածով հաստատված կարգի 10-րդ կետի 2-րդ ենթակետով սահմանված 20 տոկոսը, ապա պետության կողմից իրականացված ծախսերի փոխհատուցման ի՞նչ մեխանիզմներ են նախատեսված:
Միաժամանակ խմբագրական առումով առաջարկում ենք Նախագծի 5-րդ կետի «11-րդ կետի» բառերը փոխարինել «12-րդ կետի» բառերով:
	                              Ընդունվել է։
      Կատարվել են փոփոխություններ։


  


  


 Նշվածը ներկայացված է ընկերության կողմից առանձին ներկայացված տեղեկանքում։
     
   
 Ընդունվել է։
  Շտկվել է։



  
 
  Ընդունվել է մասնակի։
  Նշված ժամանակացույցը նախատեսվում է ներառել կազմակերպության և պետության միջև կնքվելիք պայմանագրում։







 

 Չի ընդունվել։
 Նշված ռիսկերի վերաբերյալ դրույթները նախատեսվում է ներառել կազմակերպության և պետության միջև կնքվելիք պայմանագրում։






 
  Չի ընդունվել։
 Նշված ռիսկերի վերաբերյալ դրույթները նախատեսվում է ներառել կազմակերպության և պետության միջև կնքվելիք պայմանագրում։










	6. ՀՀ Արմավիրի մարզպետարան
	2023-02-16

	
	N 01/16/01111-2023

	Հայտնում եմ Ձեզ, որ «Ենթակառուցվածքներ ներդրումների դիմաց» միջոցառման շրջանակներում «Յու Էմ Ագրո» ՍՊԸ-ին օժանդակություն տրամադրելու մասին» Հայաստանի Հանրապետության կառավարության որոշման նախագիծը քննարկվել է ՀՀ Արմավիրի մարզպետարանում և արժանացել հավանության։ Կարևորում եմ «Յու Էմ Ագրո» սահմանափակ պատասխանատվությամբ ընկերության կողմից ՀՀ Արմավիրի մարզի Բաղրամյան համայնքի սահմանամերձ Երվանդաշատ և Բագարան բնակավայրերում իրականացվող ներդրումային ծրագիրը, ինչպես նաև ծրագրի շրջանակներում անհրաժեշտ ենթակառուցվածքների (մինչև 300 հա հողամասերի ջրարդիականացման ծրագրի իրականացում և համապատասխան պոմպակայանի կառուցում) հասանելիությունն ապահովելու նպատակով 20 տոկոսի չափով պետական աջակցություն տրամադրելու հնարավորությունը։
Որոշման նախագծի վերաբերյալ առաջարկություններ և դիտողություններ չկան։
	                      Ընդունվել է։

	7. ՀՀ կադաստրի կոմիտե
	2023-02-22

	
	N ՍԹ/2177-2023

	   Ի պատասխան Ձեր 2023 թվականի փետրվարի 14-ի N 01/2566-2023 գրության՝ ««Ենթակառուցվածքներ ներդրումների դիմաց» միջոցառման շրջանակներում                 «Յու Էմ Ագրո»-ին օժանդակություն տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծին կից հիմնավորման և hավելվածների համաձայն` «Յու Էմ Ագրո»                     ՍՊԸ-ն  նախատեսում է ՀՀ Արմավիրի մարզի Բաղրամյան համայնքի Երվանդաշատ բնակավայրում կառուցել շուրջ 3 կմ երկարությամբ ջրագիծ, 2 աստիճանի պոմպակայան՝ յուրաքանչյուրը 145 մ ստատիկ բարձրությամբ, իսկ նույն համայնքի Բագարան և Երվանդաշատ բնակավայրերում, որոնք հանդիսանում են սահմանամերձ գոտիներ, սեփականության իրավունքով պատկանող 2,088 հա գյուղատնտեսական նշանակության հողամասերում հիմնել նուշի ինտենսիվ այգիներ և խոշոր ֆերմերային տնտեսություն։
   Հայտնում ենք, որ Նախագծին կից ներկայացված չեն վերոգրյալ տարածքների վերաբերյալ վեկտորային ձևաչափով ֆայլեր, ուստի Նախագծի վերաբերյալ դիրքորոշում հնարավոր է տրամադրել այդ տարածքների վեկտորային ձևաչափով ֆայլերը WGS-84 (ARMREF 02) ազգային գեոդեզիական կոորդինատային համակարգով ներկայացնելու դեպքում:
   Միաժամանակ տեղեկացնում ենք, որ ՀՀ էկոնոմիկայի նախարարության                        2022 թվականի նոյեմբերի 28-ի N 01/19116-2022 գրությանը ի պատասխան՝ Կադաստրի կոմիտեն նույնաբովանդակ դիրքորոշում է ներկայացրել 2022 թվականի դեկտեմբերի 5-ի N ՍԹ/13456-2022 գրությամբ։
	                      Ընդունվել է։
   Ընկերության կողմից ներկայացվել է համապատասխան ձևաչափով տարածքների վերաբերյալ ծրագծերը, որը ևս մեկ անգամ ներկայացվել է ՀՀ կադաստրի կոմիտե։

	8. ՀՀ ֆինանսների նախարարություն
	2023-02-27
01/9-2/3542-2023

	Ձեր 14.02.2022թ. N 01/2566-2023 գրությամբ ներկայացված Ենթակառուցվածքներ ներդրումների դիմաց միջոցառման շրջանակներում «Յու Էմ Ագրո ՍՊԸ»-ին օժանդակություն տրամադրելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով նախատեսում է տնտեսավարողի կողմից Արմավիրի մարզի Բագարան և Երվանդաշատ գյուղերում 2088 հա սեփականության իրավունքով պատկանող գյուղատնտեսական նշանակության հողամասերում 5 տարիների ընթացքում յուրաքանչյուր տարի հիմնել 300 հա նուշի ինտենսիվ այգիներ, ինչպես նաև խոշոր ֆերմերային տնտեսություն, իսկ պետական աջակցության տրամադրման շրջանակներում կառուցել հողամասերի ջրարբիացումն ապահովելու համար անհրաժեշտ ենթակառուցվածքներ, հայտնում ենք հետևյալը.
1. Նախագծի 2-րդ կետի 2-րդ պարբերության համաձայն՝ «Յու Էմ Ագրո» ՍՊԸ-ի (այսուհետ՝ Ընկերություն) կողմից ծրագրի շրջանակներում իրականացվելիք ներդրումների ծավալը կազմում է 1.5 մլրդ, մինչդեռ Նախագծին կից Ներդրումային ծրագրի ամփոփ նկարագրի համաձայն (այսուհետ՝ Ներդրումային ծրագիր)՝ նուշի այգիների հիմնման նպատակով 2022-2023թթ. ընթացքում համայնքներում ներդրվելու է 1.0 մլրդ դրամ, իսկ հաջորդող 4 տարիներին՝ տարեկան ևս 0.3 մլրդ դրամ: Հետևաբար առաջարկում ենք հստակեցնել Ընկերության կողմից իրականացվելիք ներդրումների ծավալը: Ընդ որում Ներդրումային ծրագրի 4-րդ կետում ներկայացվել է, որ Ծրագրի մեկնարկը տրվել է 2022 թվականի նոյեմբերի 1-ից, իսկ 3-րդ կետի 3-րդ ենթակետում ներկայացվել է, որ 01.11.2022-01.11.2023 թվականների ընթացքում համայնքում ներդրվելու է շուրջ 1.0 մլրդ դրամ։ Այս կապակցությամբ առաջարկում ենք հստակ ներկայացնել վերջին 4 ամիսների ընթացքում կատարված աշխատանքների նկարագիրը և արդեն իսկ իրականացված ներդրումների ծավալը։
2. Նախագծից ենթադրվում է, որ նախատեսվող ենթակառուցվածքը պետությունը պետք է կառուցի մինչև 2023թ. սեպտեմբերի 1-ը, իսկ ներդրումները ամբողջությամբ կավարտվեն 5 տարիների ընթացքում (մինչև 2027թ.)։ Այդ կապակցությամբ ներդրումների հետ կապված պետության ռիսկերը կառավարելու նպատակով առաջարկում ենք մշակել ներդրումների իրականացման ժամանակացույց, հստակ միջոցառումներով և կատարման ժամկետներով (Ներդրումային ծրագրով ներկայացվել են միայն իրականացվելիք ներդրումներն ըստ տարիների), իսկ որոշակի փուլում ներդրումների նախատեսվող ծավալների պատշաճ չիրականացման կամ ներդրումների իրականացումից հրաժարման դեպքերում պետության կողմից ենթակառուցվածքների կառուցման համար կատարված ծախսերի փոխհատուցման մեխանիզմներ: Միաժամանակ բացահայտման կարիք ունի պետության կողմից նշված ժամանակահատվածում կառուցումն ավարտին չհասցնելու պարագայում ի՞նչ հետագա քայլեր և պատասխանատվության ի՞նչ մեխանիզմ է ենթադրվում:
3. Նախագծով (2-րդ կետի 5-րդ ենթակետ) նախատեսվել է, որ ենթակառուցվածքների համար պետական միջոցներից կատարված ծախսերի փաստացի ծավալը ծրագրի ավարտի վերջնական հաշվետվությամբ ներկայացված փաստացի կատարված ներդրումների ծավալի 20 տոկոսը գերազանցելու դեպքում գերազանցող մասը փոխհատուցվում է Ընկերության կողմից, սակայն չի ներկայացվել փոխհատուցման մեխանիզմը։
4. Նախագծի 2-րդ կետի 6-րդ ենթակետում առաջարկում ենք սահմանել նաև պատասխանատվության մեխանիզմներ՝ ներդրողի կողմից ծրագրի ոչ պատշաճ իրականացման կամ ժամկետների խախտմամբ իրականացման դեպքում։
5. Նախագծի 5-րդ կետի համաձայն Ընկերությունը պարտավորվում է որոշումն ուժի մեջ մտնելուց 15-օրյա ժամկետում ՀՀ տարածքային կառավարման և ենթակառուցվածքների նախարարություն ներկայացնել ՀՀ կառավարության 24.08.2022թ. N 1343-Ն որոշման հավելվածով հաստատված «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջների, օժանդակության տրամադրման կարգի և պայմանների (այսուհետ՝ Կարգ) 3-րդ գլխի 12-րդ կետի 4-րդ ենթակետով սահմանված բանկային երաշխիքը։ Այս կապակցությամբ հարկ է նշել, որ այդ երաշխիքը նույն կետի համաձայն պետք է ներկայացվի հայտին կից` մինչ որոշման ընդունումը, այլ ոչ դրանից հետո։ Հաշվի առնելով, որ նշված երաշխիքը Նախագծին կից ներկայացված փաթեթում բացակայում է, առաջարկում ենք պահպանել ՀՀ կառավարության որոշման պահանջները։
6. Կարգի 16-րդ կետի համաձայն կառավարության քննարկմանը ներկայացված նախագիծը պետք է ներառի դրույթներ ենթակառուցվածքի կառուցման ժամանակացույցի, ենթակառուցվածքի կառուցման պատասխանատու պետական մարմնի նշանակման, ենթակառուցվածքի կառուցման համար անհրաժեշտ ֆինանսավորման չափի և աղբյուրի մասին։ Հաշվի առնելով նշվածը առաջարկում ենք Նախագծում ներկայացնել ենթակառուցվածքների  կառուցման ժամանակացույցը (Նախագծի 2-րդ կետի 7-րդ ենթակետով նախատեսվել է միայն ենթակառուցվածքի կառուցման վերջնաժամկետը), ինչպես նաև նախատեսել ենթակառուցվածքների կառուցման պատասխանատու պետական մարմին:
7. Նախագծով պետության կողմից աջակցության տրամադրման շրջանակներում կառուցվող ենթակառուցվածքների նախնական արժեքը ներկայացվել է 257.4 մլն ՀՀ դրամ: Սակայն բացահայտված չէ արդյո՞ք իրականացվել են նախագծանախահաշվարկային աշխատանքներ, որոնց հիման վրա ստացվել է նշված գնահատականը: Ընդ որում Ներդրումային ծրագրի շրջանակներում իրականացվող աշխատանքների ծախսերի նախահաշիվների մասով բացակայում են գնագոյացման աղբյուրները: 
Միաժամանակ խմբագրական առումով առաջարկում ենք.
	ա/ Նախագծի նախաբանում նշել ներկայացված իրավական ակտի կրճատ անվանումը, իսկ 2-րդ կետի 6-րդ ենթակետում և 5-րդ կետում նշել իրավական ակտի կրճատ ճիշտ անվանումը,
	բ/ Նախագծի 2-րդ կետի 1-ին ենթակետում Հավելված 2-ի բառերը փոխարինել Հավելված 3-ի բառերով,
	գ/ 2-րդ կետի 3-րդ ենթակետում 4-րդ ենթակետով բառերը փոխարինել 2-րդ ենթակետով բառերով,
	դ/ Նախագծի 3-րդ կետում «սույն որոշման ընդունումից հետո» բառերը փոխարինել «սույն որոշումն ուժի մեջ մտնելուց հետո» բառերով,  
	ե/ Ներդրումային ծրագրի Հավելված N3-ում անհրաժեշտ է ճշգրտել պոմպակայանի հիդրոտեխնիկական մասի ընդհանուր արժեքը:
	                      Ընդունվել է։
   Ներդրումնեի ընդհանուր թիվը ճշգրտվել է։
   Ներդրումների իրականացման ժամանակացույցը տրված է հայտին կից հավելվածում։





















Նշված ռիսկերի վերաբերյալ դրույթները նախատեսվում է ներառել կազմակերպության և պետության միջև կնքվելիք պայմանագրում։
















Բանկային երաշխիքի ներկայացումը նախատեսվում է կազմակերպության և պետության հետ կնքվելիք պայմանագրում։





















Նախագծանախահաշվային նախնական գնահատակններ տրված են նախագծին կից, իսկ հետագա ծասերը հաշվարկվելու և ներառվելու են կնքվելիք պայմանագրում։

	9. ՀՀ արդարադատության նախարարություն
	2023-02-22


	
	1.Նախագծի նախաբանում անհրաժեշտ է նշել ՀՀ կառավարության 2022 թվականի օգոստոսի 24-ի թիվ 1343-Ն որոշման կրճատ անվանումը՝ համաձայն «Նորմատիվ իրավական ակտերի մասին» օրենքի 17-րդ հոդվածի 7-րդ մասի պահանջների: Նույն դիտողությունը վերաբերում է նաև նախագծի 5-րդ կետին:
	2.Նախագծի 1-ին կետում ՀՀ կառավարությունը հավանություն է տալիս «Յու Էմ Ագրո» սահմանափակ պատասխանատվությամբ ընկերության կողմից ներկայացված ներդրումային ծրագրին: Այդ առումով նախագծի վերնագրում անհրաժեշտ է նախատեսել դրույթ՝ ներդրումային ծրագրին հավանություն տալու մասին: Հիշյալ դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից:
	3.Նախագծի 2-րդ կետի 2-րդ ենթակետում նշված է, որ ընկերության կողմից իրականացվող ծրագրի շրջանակներում իրականացվելիք ներդրումների ծավալը կազմում է 1.5 մլրդ ՀՀ դրամ: Այնինչ, նախագծի հավելված 1-ի 3-րդ կետի 3-րդ ենթակետում նշված է, որ. «Նուշի այգիների հիմնման նշված ծրագրի իրականացման արդյունքում 01.11.2022-01.11.2023 թվականների ընթացքում համայնքում ներդրվելու է շուրջ 1,000,000,000 (մեկ միլիարդ) ՀՀ դրամ, հաջորդող ևս 2 (երկու) տարիներին՝ տարեկան շուրջ 300,000,000 (երեք հարյուր միլիոն) ՀՀ դրամ, իսկ հաջորդող ևս 2 (երկու) տարիներին նախատեսվում են տարեկան շուրջ 300,000,000 (երեք հարյուր միլիոն) ՀՀ դրամի հեռանկարային ներդրումներ ևս, որոնք ներկայացված են սույն Հայտին կից Հավելվածով։»:
	Այս առումով կարծում ենք, որ առկա է անհամապատասխանություն նախագծի և 1-ին հավելվածի ներդրումների ծավալի ներկայացված թվերի միջև, ուստի առաջարկում ենք հստակեցնել ընկերության կողմից իրականացվելիք ներդրումների ծավալը:
	4.Նախագծի 2-րդ կետի 3-րդ ենթակետում հղում է տրված նախագծի 2-րդ կետի 4-րդ ենթակետով սահմանված չափին, այնինչ, 4-րդ ենթակետում որևէ չափ չի սահմանվում: Ուստի անհրաժեշտ է վերանայել 2-րդ կետի 3-րդ ենթակետը:
	5.Նախագծի 2-րդ կետի 6-րդ ենթակետում «N 1343-Ն որոշման» բառերից առաջ անհրաժեշտ է լրացնել «ՀՀ կառավարության 2022 թվականի օգոստոսի 24-ի» բառերը: Նույն դիտողությունը վերաբերում է նաև նախագծի 5-րդ կետին:
	6.Նախագծի 4-րդ կետի համաձայն՝ ՀՀ տարածքային կատավարման և ենթակառուցվածքների նախարարին հանձնարարվում է ընկերության կողմից բանկային երաշխիքի ներկայացումից 1-ամսյա ժամկետում ընկերության հետ կնքել համապատասխան պայմանագիրը՝ ծրագրի իրականացման և օժանդակության տրամադրման վերաբերյալ, իսկ բանկային երաշխիքն ընկերությունը պարտավորվում է որոշումն ուժի մեջ մտնելուց հետո 15-օրյա ժամկետում ՀՀ տարածքային կառավարման և ենթակառուցվածքների նախարարություն ներկայացնել։ Այնինչ, ՀՀ կառավարության 2022 թվականի օգոստոսի 24-ի թիվ 1343-Ն որոշման հավելվածի 18-րդ կետի համաձայն. «Որոշումն ուժի մեջ մտնելուց հետո մեկամսյա ժամկետում պատասխանատու մարմինը շահառուի հետ կնքում է պայմանագիր։»: Այդ առումով նախագծի 4-րդ կետն անհրաժեշտ է խմբագրել՝ համապատասխանեցնելով ՀՀ կառավարության 2022 թվականի օգոստոսի 24-ի թիվ 1343-Ն որոշման հավելվածի 18-րդ կետի պահանջներին:
	Միաժամանակ, նախագծի 4-րդ և 5-րդ կետերում համապատասխանաբար «ներկայացումից» և «մտնելուց» բառերից հետո անհրաժեշտ է լրացնել «հետո» բառը:
	7.Նախագծի 5-րդ կետի համաձայն՝ ընկերությունը պարտավորվում է որոշումն ուժի մեջ մտնելուց հետո 15-օրյա ժամկետում ՀՀ տարածքային կառավարման և ենթակառուցվածքների նախարարություն ներկայացնել բանկային երաշխիք: 
	Այդ առումով հարկ է նշել, որ ՀՀ կառավարության 2022 թվականի օգոստոսի 24-ի թիվ 1343-Ն որոշման հավելվածի 12-րդ կետի համաձայն՝ օժանդակություն ստանալու համար շահառուն ՀՀ էկոնոմիկայի նախարարություն ներկայացնում է հայտ, իսկ բանկային երաշխիքը շահառուն ներկայացնում է հայտին կից: Հետևապես, նախագծի 5-րդ կետը վերանայման և լրամշակման կարիք ունի:
	8.Հավելվածներ 1-ի և 2-ի անվանման մեջ «2022» թիվն անհրաժեշտ է փոխարինել «2023» թվով:
9.Հավելված 1-ի 6-րդ կետի 2-րդ ենթակետում նշված է, որ ջրագիծը թե՛ ընկերության կամ թե՛ պետական աջակցությամբ կառուցելու դեպքում սահմանված կարգով պետք է հանձնվի ջրօգտագործող ընկերության (ՋՕ-ի) կառավարմանը, որն իր գործառույթների շրջանակներում պետք է իրականացնի դրա շահագործումը։
	Այդ առումով հարկ է նշել, որ ՀՀ կառավարության 2022 թվականի օգոստոսի 24-ի թիվ 1343-Ն որոշման հավելվածի 3-րդ կետի համաձայն՝  «Կառավարության կողմից տրամադրվող օժանդակությունը ենթակառուցվածքի կառուցումն է։ Ընդ որում, ենթակառուցվածքի սեփականության, տնօրինման և տիրապետման իրավունքը պատկանում է կառավարությանը։»:
10.Նախագծի ամբողջ տեքստում հղում է տրվում հայտին կից հավելվածներին: Այդ առումով հայտնում ենք, որ հայտին կից հավելվածները չեն հանդիսանում նախագծի անբաժանելի մաս, հետևապես, նախագծում չեն կարող հղում տալ հայտին կից հավելվածներին:
 11. ՀՀ կառավարության 2022 թվականի օգոստոսի 24-ի N 1343-Ն որոշման հավելվածի 16-րդ կետի համաձայն՝ ՀՀ կառավարության քննարկմանը ներկայացված նախագիծը պետք է ներառի դրույթներ ներդրումային ծրագրին հավանություն տալու, ենթակառուցվածքի ապահովման գործընթացը կազմակերպելու, ենթակառուցվածքի կառուցման ժամանակացույցի, ենթակառուցվածքի կառուցման պատասխանատու պետական մարմնի նշանակման, ենթակառուցվածքի կառուցման համար անհրաժեշտ ֆինանսավորման չափի և աղբյուրի մասին։ Սակայն, նախագծում բացակայում են ենթակառուցվածքի կառուցման ժամանակացույցի և ենթակառուցվածքի կառուցման պատասխանատու պետական մարմնի վերաբերյալ դրույթները: 
Ուստի գտնում ենք, որ նախագիծն անհրաժեշտ է համապատասխանեցնել ՀՀ կառավարության 2022 թվականի օգոստոսի 24-ի N 1343-Ն որոշման պահանջներին:
12. ՀՀ կառավարության 2022 թվականի օգոստոսի 24-ի N 1343-Ն որոշման 2-րդ գլխում սահմանված են  «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները: Այդ առումով հարկ ենք համարում նշել, որ նախագծի հիմնավորումը անհրաժեշտ է լրամշակել՝ նախատեսելով համապատասխան դրույթներ սահմանվող կագավորումների հիշյալ գլխի պահանջներին համապատասխանելու վերաբերյալ::
	          
                  Բոլոր կետերն ընդունվել է։
      



	10. ՀՀ կրթության, գիտության, մշակույթի և սպորտի նախարարություն
	2023-05-23
01/14.3/12589-2023

	 Հայտնում ենք, որ «Ենթակառուցվածքներ ներդրումների դիմաց» միջոցառման շրջանակներում «Յու Էմ Ագրո» ՍՊԸ-ի կողմից ներկայացված ներդրումային ծրագրին հավանություն տալու և օժանդակություն տրամադրելու մասին» ՀՀ կառավարության որոշման նախագծի վերաբերյալ նախարարությունը առարկություններ և դիտողություններ չունի: Միաժամանակ տեղեկացնում ենք, որ հետագայում անհրաժեշտ է տրամադրել վերոնշյալ ՍՊԸ-ի կողմից ներկայացված ներդրումային ծրագրի ՇՄԱԳ հաշվետվությունը, որում ներառված կլինեն հնագիտական ուսումնասիրությունների արդյունքները:
	                        Ընդունվել է։
  

	11. ՀՀ պետական եկամուտների կոմիտե
	2023-05-23
01/3-3/30687-2023

	 ՀՀ պետական եկամուտների կոմիտեն քննարկել է ««Ենթակառուցվածքներ ներդրումների դիմաց» միջոցառման շրջանակներում «Յու Էմ Ագրո» ՍՊԸ-ի կողմից ներկայացված ներդրումային ծրագրին հավանություն տալու և օժանդակություն տրամադրելու մասին»» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
Հարկային կարգավորումների մասով տեղեկացնում ենք, որ ՀՀ հարկային օրենսգրքի 109-րդ հոդվածի 4-րդ մասի 1-ին կետին համապատասխան, մասնավորապես՝ շահութահարկով հարկման բազայի որոշման նպատակով շահութահարկ վճարողների համար եկամուտ են համարվում առևտրային կազմակերպությունների անհատույց ստացված ակտիվները: Նույն կետով սահմանված դեպքում՝ դրամական միջոցները եկամուտ են համարվում դրանց ստացման հարկային տարում, բացառությամբ պետության կողմից ֆինանսավորվող ծրագրերի շրջանակներում ստացված նպատակային դրամական միջոցների, որոնք եկամուտ են համարվում այն հարկային տարում, երբ այդ դրամական միջոցները կամ այդ դրամական միջոցներով ձեռք բերված, կառուցված, ստեղծված կամ մշակված ակտիվները ճանաչվում են որպես ծախս` անկախ այդ ծախսը համախառն եկամտից նվազեցնելու հանգամանքից: Պետության կողմից ֆինանսավորվող ծրագրերի շրջանակներում որպես արդեն իսկ կատարված ծախսերի կամ ստացված վնասների փոխհատուցում ստացված նպատակային դրամական միջոցները եկամուտ են համարվում դրանց ստացման հարկային տարում։
	                        Ընդունվել է։
  

	12. ՀՀ վարչապետի աշխատակազմի իրավաբանական վարչություն
	2023-05-04
02/16.9/14984-2023

	                            ԵԶՐԱԿԱՑՈՒԹՅՈՒՆ
«Ենթակառուցվածքներ ներդրումների դիմաց միջոցառման շրջանակներում «ՅՈՒ ԷՄ ԱԳՐՈ ՍՊԸ»-ի կողմից ներկայացված ներդրումային ծրագրին հավանություն տալու և օժանդակություն տրամադրելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ

     Նախագծի 5-րդ կետի համաձայն՝ ընկերությունը պարտավորվում է որոշումն ուժի մեջ մտնելուց հետո 1-ամսյա ժամկետում ՀՀ ՏԿԵՆ ներկայացնել «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին ՀՀ կառավարության 2022 թվականի օգոստոսի 24-ի  N 1343 -Ն որոշման Հավելվածի 12-րդ կետի 4-րդ ենթակետով սահմանված բանկային երաշխիքը, ինչը չի համապատասխանում նշված որոշման հավելվածի 12-րդ կետի 4-րդ ենթակետին, որի համաձայն՝ բանկային երաշխիքը շահառուն ներկայացվում է հայտի հետ միաժամանակ։ Հետևաբար՝ նախագծի նշված դրույթը վերանայման կարիք ունի։
	                        Ընդունվել է։
   ՀՀ կառավարության 2022 թվականի մայիսի 18-ի N 777-Ն որոշմամբ իրականացվել են համապատասխան փոփոխություններ՝ այդ թվում դրույթ է սահմանվել նաև բանկային երաշխիքի մասով։
  

	13. ՀՀ փոխվարչապետ Տիգրան Խաչատրյանի գրասենյակ
	2023-05-04
02/16.9/14984-2023

	ԿԱՐԾԻՔ
«ԵՆԹԱԿԱՌՈՒՑՎԱԾՔՆԵՐ ՆԵՐԴՐՈՒՄՆԵՐԻ ԴԻՄԱՑ ՄԻՋՈՑԱՌՄԱՆ ՇՐՋԱՆԱԿՆԵՐՈՒՄ «ՅՈՒ ԷՄ ԱԳՐՈ ՍՊԸ»-Ի ԿՈՂՄԻՑ ՆԵՐԿԱՅԱՑՎԱԾ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ՕԺԱՆԴԱԿՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Հաշվի առնելով, որ Նախագծով բանկային երաշխիքի ներկայացման համար սահմանված մեկամսյա ժամկետը հակասում է 24․08․2022թ․ N 1343-Ն որոշման կարգավորումներին, մասնավորապես՝ բանկային երաշխիքը հայտին կից ներկայացնելու պահանջին, ինչպես նաև հաշվի առնելով ԷՆ կողմից Վարչապետի աշխատակազմ ներկայացված «Հայաստանի Հանրապետության կառավարության 2022 թվականի օգոստոսի 24-ի N 1343-Ն որոշման մեջ փոփոխություններ և լրացումներ կատարելու մասին» կառավարության որոշման նախագիծը, որով, ի թիվս այլնի, առաջարկվում է փոփոխության ենթարկել պահանջվող բանկային երաշխիքի չափը և դրա ներկայացման ժամկետը՝ կարծում ենք Նախագծի ընդունմանը նպատակահարմար կլինի անդրադառնալ Կառավարության՝ 24․08․2022թ․ N 1343-Ն որոշման համապատասխան փոփոխություններն իրականացնելուց և առկա անհամապատասխանությունները վերացնելուց հետո։
	                       




 Ընդունվել է։
   ՀՀ կառավարության 2022 թվականի մայիսի 18-ի N 777-Ն որոշմամբ իրականացվել են համապատասխան փոփոխություններ՝ այդ թվում դրույթ է սահմանվել նաև բանկային երաշխիքի մասով։
  

	14. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	2023-05-04
02/16.9/14984-2023

	                             ԵԶՐԱԿԱՑՈՒԹՅՈՒՆ

«Ենթակառուցվածքներ ներդրումների դիմաց միջոցառման շրջանակներում «ՅՈՒ ԷՄ ԱԳՐՈ ՍՊԸ»-ի կողմից ներկայացված ներդրումային ծրագրին հավանություն տալու և օժանդակություն տրամադրելու մասին» որոշման նախագծի (այսուհետ՝ նախագիծ) վերաբերյալ

Նախագծի վերաբերյալ առկա են հետևյալ նկատառումները.
1. Նախագծի 1-ին կետով նախատեսվում է «Հավանություն տալ «Յու Էմ Ագրո» սահմանափակ պատասխանատվությամբ ընկերության (այսուհետ՝ Ընկերություն) կողմից ներկայացված ներդրումային ծրագրին` համաձայն Հավելված 1-ի», (այսուհետ՝ ծրագիր): Ծրագրի 3-րդ կետում նշվել է, որ «Ընկերությունը նախատեսում է (...) սեփականության իրավունքով իրեն պատկանող 2088 հա գյուղատնտեսական նշանակության հողամասերում հիմնել նուշի ինտենսիվ այգիներ և խոշոր ֆերմերային տնտեսություն։ Հողամասի նույն չափաքանակը նշվել է նաև նախագծի հիմնավորմամբ: Մինչդեռ, ծրագրի հետագա բաժիններում ներկայացվել է մինչև 300 հա մակերեսով այգու հիմնման գործընթաց: 
Արդյունքում, պարզ չէ, թե ներդրումային ծրագիրը իրականացվելու է 2088 հա հողամասի վրա, թե՝ 300 հա: 
2. Ծրագրի մի շարք դրույթներում (ծրագրի 3-րդ, 6-րդ և այլ կետերում) հղում է կատարված «հայտին կից հավելվածի» և նախագծին կից ներկայացված են, ի թիվս որոշմամբ հաստատվող հավելվածների, ևս 4 հավելվածներ, սակայն նշված հավելվածները որոշման նախագծում որևէ հղում չեն պարունակում որպես հաստատվող հավելվածներ, ինչը չի բխում «Նորմատիվ իրավական ակտերի» մասին օրենքի դրույթներից: 
3. Նախագծի 2-րդ կետի 1-ին ենթակետով սահմանվել է, որ «Կառավարությունը սույն որոշման առաջին կետով սահմանված ծրագրի իրականացման նպատակով ենթակառուցվածքներ ներդրումների դիմաց միջոցառման շրջանակներում Ընկերությանը տրամադրում է օժանդակություն՝ հողամասերի ջրարբիացումն ապահովելու համար անհրաժեշտ ենթակառուցվածքի կառուցմամբ՝ համաձայն Հավելված 2-ի»: Հավելված 2-ում նշվել է 1 պոմպակայան, միավորի արժեքը 10,000,000 դրամ, մինչդեռ դրա ընդհանուր արժեքը նշվել է 14,000,000 դրամ: Արդյունքում, պարզ չէ՝ եթե քանակը նշվել է մեկ միավոր և նշվել է դրա արժեքը, ապա ինչո՞վ է պայմանավորված նույն մեկ միավորի համար ընդհանուր արժեքը բաժնում 4 մլն դրամով ավել նշումը:
4. Նախագծի 2-րդ կետի 3-րդ ենթակետով սահմանվե է, որ «Ընկերության կողմից ներկայացրած աջակցության տրամադրման շրջանակներում կառուցվող ենթակառուցվածքի նախնական արժեքը կազմում է 257.4 մլն ՀՀ դրամ, եթե նախագծահաշվարկային ճշգրտումներից հետո արժեքը ավելանա, սակայն չգերազանցի սույն որոշման 2-րդ կետի 3-րդ ենթակետով սահմանված չափը, ուստի աջակցության տրամադրման շրջանակներում կառուցվող ենթակառուցվածքների նախագծահաշվարկային ճշգրտումներից հետո ավելացած արժեքի և նախնական արժեքի գումարի տարբերության չափով լրացուցի կֆինասավորվի պետական բյուջեից»: Նշված ձևակերպումը անհասկանալի է, քանի որ մի դեպքում նշվել է, որ կառուցվող ենթակառուցվածքի նախնական արժեքը կազմում է 257.4 մլն ՀՀ դրամ, իսկ մյուս դեպքում նշվում է, որ եթե արժեքը ավելանա, սակայն չգերազանցի նշված թիվը: Արդյունքում պարզ չէ՝ եթե նշվել է նախնական գումարի չափ, ապա ինչպե՞ս է այն ավելանալու, բայց չգերազանցելու պայաման դիտարկվում դրա շուրջ:
5. Նախագծի 2-րդ կետի 7-րդ ենթակետով սահմանվել է «Ընկերության ներդրումային ծրագրի իրականացման համար անհրաժեշտ ենթակառուցվածքի կառուցման ավարտը 2023 թվականի սեպտեմբերի 1-ը»։ Սակայն հաշվի առնելով նախատեսվող աշխատանքների ծավալը, օրենսդրությամբ սահմանված կարգով դրա գործընթացի իրականացումը և նախագծի 3-րդ և 4-րդ կետերով սահմանված ժամկետները, գտնում ենք, որ ներկայացված ժամկետը լրացուցիչ վերանայման և շահագրգիռ կողմերի հետ քննարկման կարիք ունի:
6. Նախագծի 4-րդ կետով սահմանվել է «Հայաստանի Հանրապետության տարածքային կատավարման և ենթակառուցվածքների նախարարին՝ Ընկերության կողմից բանկային երաշխիքի ներկայացումից հետո 1-ամսյա ժամկետում Ընկերության հետ կնքել համապատասխան պայմանագիրը՝ ծրագրի իրականացման և օժանդակության տրամադրման վերաբերյալ»: Նախագծի 5-րդ կետով էլ սահմանվել է, որ «Ընկերությունը պարտավորվում է որոշումն ուժի մեջ մտնելուց հետո 1-ամսյա ժամկետում ՀՀ տարածքային կառավարման և ենթակառուցվածքների նախարարություն ներկայացնել (...) բանկային երաշխիքը»: Մինչդեռ՝ Կառավարության 2022 թվականի օգոստոսի 24-ի «Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին N 1343-Ն որոշմամբ հաստատված հավելվածի (այսուհետ՝ որոշում) 12-րդ կետի 4-րդ ենթակետի համաձայն՝ հայտին կից շահառուն ներկայացնում է, ի թիվս այլնի, բանկային երաշխիք: Այսինքն՝ որոշմամբ հստակ սահմանված է Կառավարության քննարկմանը համապատասխան նախագծեր ներկայացվելու ընթացակարգը, մինչդեռ՝ սույն նախագծով առաջարկվող հիշյալ դրույթները հակասում են որոշմամբ սահմանված պահանջներին, քանի որ մինչև Կառավարության քննարկման ներկայացնելը, ընկերության կողմից բանկային երաշխիքը պետք է արդեն իսկ հայտին կից ներկայացված լինի: 
Միաժամանակ, հարկ է ի նկատի ունենալ, որ սույն նախագիծը ներկայացվել է որպես անհատական բնույթի իրավական ակտի նախագիծ, մինչդեռ՝ որոշումը նորմատիվ բնույթի ենթաօրենսդրական իրավական ակտ է:
7. Որոշման 16-րդ կետի պահանջներին համապատասխան՝ նախագիծը պետք է ներառի ենթակառուցվածքի կառուցման պատասխանատու պետական մարմնի նշանակման մասին դրույթ: Եթե նախագծի 4-րդ կետով որպես պատասխանատու մարմին դիտարկվել է ՏԿԵ նախարարությանը, ապա հաշվի առնելով նախագծին կից ներկայացված ամփոփաթերթում վերջինիս դիրքորոշումը, անհրաժեշտ ենք համարում ևս մեկ անգամ քննարկել վերջինիս հետ:
8. Ներկայացված նախագծից բացակայում են որոշման 12-րդ կետի 2-րդ և 3-րդ ենթակետերով սահմանված տեղեկատվությունը, համաձայն որի՝ «հայտին կից շահառուն ներկայացնում է (...) հողամասերի ցանկը, ներառյալ՝ կադաստրային ծածկագրերն ու սեփականատերերի մասին տեղեկատվություն, ինչպես նաև՝  տեղեկատվություն հողի/տարածքի նկատմամբ սեփականության իրավունքների վերաբերյալ, հավաստող փաստաթղթերով»:
Ամփոփելով վերոնշյալը, գտնում ենք, որ ներկայացված նախագիծը լրացուցիչ քննարկման, հստակեցման և պարզաբանման կարիք ունի:
	   



                     
   Ընդունվել է։
Ենթակառուցվածքի կառուցումը վերաբերում է միայն 300 հա գյուղատնտեսական նշանակության հողամասերին, մնացյալ մասում Ընկերությունն իրականացնելու է այլ տնտեսական գործունեություն և այլ ներդրումային ծրագրեր։






   Չի ընդունվել։
 Ենթակառուցվածքի կառուցումը վերաբերում է Նախագծի Հավելված 1-ով ներկայացված ներդրումային ծրագրի իրականացմանը՝ այն է 300 հա հողատարածքի վրա նշի այգու հիմնմանը։
 


Ընդունվել է։
Միավորի արժեքը համապատասխանեցվել է ընդհանուրի արժեքին։







 Ընդունվել է։
 Հղումը համապատասխանեցվել է  Նախագծի 2-րդ կետի 2-րդ ենթակետին։












 Ընդունվել է։
Ժամանակահատվածը փոփոխվել է։













  ՀՀ կառավարության 2022 թվականի մայիսի 18-ի N 777-Ն որոշմամբ իրականացվել են համապատասխան փոփոխություններ՝ այդ թվում դրույթ է սահմանվել նաև բանկային երաշխիքի մասով։










Ընդունվել է։






 Ընդունվել է։
 Փաստաթղթերը կցվել են։

  

	15. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	2023-07-19


	                             ԵԶՐԱԿԱՑՈՒԹՅՈՒՆ

Լրամշակված նախագծում Վարչապետի աշխատակազմի ՏԶՇՄՀ վարչության կողմից նախորդիվ ներկայացված ոչ բոլոր դիտարկումներն են իրացված և դրանք շարունակում են արդիական մնալ: Ըստ այդմ, նախագծի վերաբերյալ առկա են հետևյալ նկատառումները.
1. Նախագծի 2-րդ կետի 6-րդ ենթակետով սահմանվել է, որ «Ընկերության կողմից նախատեսվող ներդրումների չիրականացման դեպքում վերջինս պարտավորվում է վերադարձնել աջակցության տրամադրման շրջանակներում կառուցվող ենթակառուցվածքների հանրագումարային արժեքը ամբողջությամբ կամ համապատասխան գումարը կփոխհատուցվի  Հայաստանի Հանրապետության կառավարության 2022 թվականի օգոստոսի 24-ի N 1343 -Ն որոշման հավելվածի (այսուհետ՝ Որոշում) 3-րդ գլխի 12-րդ կետի 4-րդ ենթակետով սահմանված բանկային երաշխիքով»։ Մինչդեռ, Որոշման հավելվածի նշված կետը ՀՀ կառավարության 18.05.2023թ-ի թիվ 777-Ն որոշմամբ ուժը կորցրած է ճանաչվել: 
	Հարկ է նշել, որ լրամշակված նախագիծը Էկոնոմիկայի նախարարության կողմից Վարչապետի աշխատակազմ է ներկայացվել 23.06.2023թ-ին և պետք է, որ նախագծում որոշման մեջ արդեն իսկ կատարված փոփոխությունները հաշվի առած լիներ:
1. Նախագծի 5-րդ կետով սահմանվել է, որ «Ընկերությունը պարտավորվում է որոշումն ուժի մեջ մտնելուց հետո 1-ամսյա ժամկետում ՀՀ տարածքային կառավարման և ենթակառուցվածքների նախարարություն ներկայացնել ««Ենթակառուցվածքներ ներդրումների դիմաց» օժանդակության տրամադրման միջոցառման իրականացման անհրաժեշտ բազային պահանջները, օժանդակության տրամադրման կարգը և պայմանները հաստատելու մասին» Հայաստանի Հանրապետության կառավարության 2022 թվականի օգոստոսի 24-ի  N 1343 -Ն որոշման Հավելվածի 3-րդ գլխի 12-րդ կետի 4-րդ ենթակետով սահմանված բանկային երաշխիքը»։ Մինչդեռ, ինչպես արդեն նշվեց սույն եզրակացության 1-ին կետում, Որոշման նշված կետը ուժը կորցրած է ճանաչվել: Բացի այդ, Որոշման 12.1-րդ կետով հստակ սահմանվել է, որ Բանկային երաշխիքը շահառուի կողմից ներկայացվում է պատասխանատու մարմնին՝ Հայաստանի Հանրապետության կառավարության որոշումն ուժի մեջ մտնելուց հետո տասնօրյա ժամկետում։ Ուստի, գտնում ենք, որ նախագծով ներկայացված դրույթը խնդրահարույց է, հակասում է Որոշման պահանջներին և վերանայման կարիք ունի:

1. Նախագծի 1-ին կետով հաստատվող ծրագրի (այսուհետ՝ Ծրագիր) մի շարք դրույթներում (ծրագրի 3-րդ, 4-րդ և այլ կետերում) հղում է կատարված «հայտին կից հավելվածի», սակայն նախագծում նշված հավելվածներ առկա չեն և որոշման նախագծում որևէ հղում չեն պարունակում որպես հաստատվող հավելվածներ, ինչը չի բխում «Նորմատիվ իրավական ակտերի» մասին օրենքի դրույթներից: Նախագծում առկա է հաստատվող թվով 2 հավելվածներ, որոնք այլ կարգավորումների մասին են:
1. Ծրագրի 7-րդ կետով սահմանվել է, որ «Ընկերությունն ակնկալում է պետական աջակցություն ստանալ սույն հայտին կից Հավելված N 3-ով սահմանված աշխատանքների ծախսերի փոխհատուցման համար»: Մինչդեռ, նախագծում հավելված 3 առկա չէ:
1. Նախագծի 2-րդ կետի 7-րդ ենթակետով սահմանվել է «Ընկերության ներդրումային ծրագրի իրականացման համար անհրաժեշտ ենթակառուցվածքի կառուցման ավարտը 2023թ-ի դեկտեմբերի 31-ը»: Նախագծի նախորդ տարբերակում այն սահմանված էր 2023 թվականի սեպտեմբերի 1-ը և առաջարկվել էր վերանայել նշված ժամկետը: Չնայած նախագծի լրամշակված տարբերակում ժամկետը վերանայվել է, այնուամենայնիվ, գտնում ենք, որ այն շարունակում է մնալ խնդրահարույց՝ հաշվի առնելով նախատեսվող աշխատանքների ծավալը, օրենսդրությամբ սահմանված կարգով դրա գործընթացի իրականացումը:

Ամփոփելով վերոնշյալը, գտնում ենք, որ ներկայացված նախագիծը լրացուցիչ քննարկման, հստակեցման և պարզաբանման կարիք ունի:
	




Ընդունվել է։












Ընդունվել է։















Ընդունվել է։





Ընդունվել է։



Չի ընդունվել։
Ընկերության օժանդակության տրամադրումը նախատեսվում է իրականացնել 2023 թվականի բյուջեով նախատեսված միջոցներից՝ ուստի ենթակառուցվածների կառուցման վերջնաժամկետն ընտրվել է մինչև 2023 թվականի բյուջետային տարվա ավարտը։






